Azərbaycan Respublikasının
Maliyyə Nazirliyi

ƏMR

№ İ-16

Bakı şəhəri                                                                               04 fevral  2010-cu il
«Azərbaycan Respublikası Maliyyə Nazirliyi adından 

 inzibati xətalar haqqında işlərə baxmağa səlahiyyəti olan vəzifəli

şəxslərin Siyahısı»nın təsdiq edilməsi barədə

           Azərbaycan Respublikası Prezidentinin «İnzibati xətalar haqqında işlərə baxmağa səlahiyyəti olan vəzifəli şəxslərin Siyahısı»nın təsdiq edilməsi haqqında 2007-ci il 28 sentyabr tarixli, 634 nömrəli Fərmanına uyğun olaraq Azərbaycan Respublikası Prezidentinin 2009-cu il 09 fevral tarixli, 48 nömrəli Fərmanı ilə təsdiq edilmiş «Azərbaycan Respublikasının Maliyyə Nazirliyi haqqında  Əsasnamə»nin 8.57-ci bəndinin, «Azərbaycan Respublikası Maliyyə Nazirliyinin Dövlət Maliyyə Nəzarəti Xidməti haqqında Əsasnamə»nin 8.12-ci bəndinin, «Azərbaycan Respublikası Maliyyə Nazirliyinin Dövlət Sığorta Nəzarəti Xidməti haqqında Əsasnamə»nin 8.21-ci bəndinin və «Azərbaycan Respublikası Maliyyə Nazirliyinin Qiymətli Metallara və Qiymətli Daşlara Nəzarət Dövlət Xidməti haqqında Əsasnamə»nin 9.11-ci bəndinin tətbiq olunmasını təmin etmək məqsədilə 

əmr edirəm:

           1.»Azərbaycan Respublikası Maliyyə Nazirliyi adından inzibati xətalar haqqında işlərə baxmağa səlahiyyəti olan vəzifəli şəxslərin Siyahısı» təsdiq edilsin (əlavə olunur).


  2. Baş məsləhətçi-mətbuat katibi N.İsmayılzadəyə tapşırılsın ki, “Azərbaycan Respublikası Maliyyə Nazirliyi adından inzibati xətalar haqqında işlərə baxmağa səlahiyyəti olan vəzifəli şəxslərin Siyahısı”nın rəsmi mətbuatda dərc edilməsini və Maliyyə Nazirliyinin internet səhifəsində yerləşdirilməsini təmin etsin.  

           3. Azərbaycan Respublikası Maliyyə Nazirliyinin 2009-cu il 12 may tarixli,      İ-49 nömrəli əmri (3-cü bənd istisna olmaqla) qüvvədən düşmüş hesab edilsin.

           4. Bu əmrin icrasına nəzarət nazirin birinci müavini İ. Fəti-zadəyə və nazir müavini A. Bayramova həvalə edilsin.

           5. Bu əmr imzalandığı gündən qüvvəyə minir.

           Nazir







     S. Şərifov

	Azərbaycan Respublikası

Maliyyə Nazirliyinin

2010-cu il “04”fevral tarixli, 

İ-16 №-li Əmri ilə təsdiq edilmişdir.




Azərbaycan Respublikası Maliyyə Nazirliyi

adından inzibati xətalar haqqında işlərə 

baxmağa səlahiyyəti olan vəzifəli şəxslərin 

Siyahısı
       1.Azərbaycan Respublikası Maliyyə Nazirliyinin adından:

       1.1. Azərbaycan Respublikasının İnzibati Xətalar Məcəlləsinin 204-1-ci maddəsində (öz səlahiyyətləri daxilində) nəzərdə tutulmuş inzibati xətalar haqqında işlərə – maliyyə naziri, onun birinci müavini və müavinləri, aparatın rəhbəri, müvafiq şöbənin müdiri, onun müavini və həmin şöbənin sektor müdiri, Maliyyə Nazirliyinin Dövlət Maliyyə Nəzarəti Xidmətinin rəisi (rəis müavinləri), Xidmətin aparatının şöbə müdirləri və sektor müdirləri, Xidmətin Regional maliyyə müfəttişliklərinin rəisləri, Maliyyə Nazirliyinin Dövlət Xəzinədarlığı Agentliyinin direktoru (direktorun müavinləri), Agentliyin aparatının şöbə müdirləri, onların müavinləri və sektor müdirləri. 

       1.2. Azərbaycan Respublikasının İnzibati Xətalar Məcəlləsinin 204-2-ci maddəsində (öz səlahiyyətləri daxilində) nəzərdə tutulmuş inzibati xətalar haqqında işlərə – maliyyə naziri, onun birinci müavini və müavinləri, aparatın rəhbəri, müvafiq şöbənin müdiri, onun müavini və həmin şöbənin sektor müdiri, Maliyyə Nazirliyinin Dövlət Maliyyə Nəzarəti Xidmətinin rəisi (rəis müavinləri), Xidmətin aparatının şöbə müdirləri və sektor müdirləri, Xidmətin Regional maliyyə müfəttişliklərinin rəisləri.

       1.3. Azərbaycan Respublikasının İnzibati Xətalar Məcəlləsinin 199-cu maddəsində (öz səlahiyyətləri daxilində)  nəzərdə tutulmuş inzibati xətalar haqqında işlərə sığorta, təkrarsığorta və sığorta vasitəçiliyi fəaliyyətinə münasibətdə, habelə 253-cü, 253-2-ci, 254-cü, 255-ci, 255-1-ci, 255-2-ci, 255-3-cü, 257-1-ci və 257-5-ci maddələrində (öz səlahiyyətləri daxilində) nəzərdə tutulmuş inzibati xətalar haqqında işlərə – maliyyə naziri, onun birinci müavini və müavinləri, aparatın rəhbəri, Maliyyə Nazirliyinin Dövlət Sığorta Nəzarəti Xidmətinin rəisi (rəis müavinləri), Xidmətin aparatının şöbə müdirləri və sektor müdirləri.

       1.4. Azərbaycan Respublikasının İnzibati Xətalar Məcəlləsinin 238-ci və 238-1-ci maddələrində (öz səlahiyyətləri daxilində) nəzərdə tutulmuş inzibati xətalar haqqında işlərə – maliyyə naziri, onun birinci müavini və müavinləri, aparatın rəhbəri, Maliyyə Nazirliyinin Qiymətli Metallara və Qiymətli Daşlara Nəzarət Dövlət Xidmətinin rəisi (rəis müavinləri), Xidmətin aparatının şöbə müdirləri və sektor müdirləri, Xidmətin Regional sektorlarının müdirləri.

       1.5. Azərbaycan Respublikasının İnzibati Xətalar Məcəlləsinin 247-1-ci maddəsində (öz səlahiyyətləri daxilində) nəzərdə tutulmuş inzibati xətalar haqqında işlərə – maliyyə naziri, onun birinci müavini və müavinləri, aparatın rəhbəri, nazirliyin Uçot siyasəti şöbəsinin müdiri, onun müavini, həmin şöbənin sektor müdirləri, baş məsləhətçiləri, habelə sığorta, təkrarsığorta və sığorta vasitəçiliyi fəaliyyətinə münasibətdə Maliyyə Nazirliyinin Dövlət Sığorta Nəzarəti Xidmətinin rəisi (rəis müavinləri), Xidmətin aparatının şöbə müdirləri və sektor müdirləri.

